Nafarroako Parlamentuko Mahaiak, 2016ko irailaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako galdera, giza eskubideen behatoki bat sortze aldera Sarek egindako proposamenari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko irailaren 5ean

Lehendakaria: Ainhoa Aznárez Igarza

GALDERAREN TESTUA

Bakartxo Ruiz Jasok, EH Bildu Nafarroa 
parlamentu-taldeko kideak, Nafarroako Parlamentuko Erregelamenduak xedatzen duenari jarraiki, honako galdera hau aurkezten du, Nafarroako Gobernuak Osoko Bilkuran ahoz erantzun dezan.

“Sare”, euskal presoen giza eskubideen aldeko plataforma herritarrak adierazi duenez, giza eskubideen behatokia sortzea proposatu die Eusko Jaurlaritzari eta Nafarroako Gobernuari. Behatokia sortzearen helburua da giza eskubideen urraketa modurik objektiboenean aztertzea.

Sareren proposamenaren arabera, behatokia askotariko talde batek osatu beharko luke, eta hainbat alorretako profesional eta adituek parte har dezaten proposatu du: juristak, epaitegiekin zerikusia duen guztia aztertzeko; hezkuntza munduko profesionalak, presoen ikasteko eskubidearen jarraipena egiteko; eta medikuak, gaixorik dauden presoen egoera aztertzeko. Gogoan hartu behar dugu hiru direla oraindik ere larriki gaixorik dauden preso nafarrak.

Gure ustez, Nafar Gobernuak badu zeresanik preso nafarren ongizatea eta eskubideak berma daitezen eta inongo eskubide urraketarik paira ez dezaten. Hartara, Nafar Gobernuari galdetzen diogu: 

– Zein da Gobernuaren iritzia eta jarrera Sare plataformak egindako proposamenaren inguruan?

– Urratsik emango al du presoen giza eskubideak errespeta daitezen eta Sarek egindako planteamendua gauzatze bidean? Zeintzuk?

Iruñean, 2016ko abuztuaren 3an

Foru parlamentaria: Bakartxo Ruiz Jaso

